КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаын уна йöза мероприятиеяс нуöдан местаясын мутасъясö (жыръясö) йöз тöран нормаяс индöм йылысь" Коми Республикаса Правительстволöн 2007 во июнь 25 лунся 127 №-а шуöмö вежсьöмъяс пыртöм йылысь

Коми Республикаса Правительство шуис:

Пыртны "Коми Республикаын уна йöза мероприятиеяс нуöдан местаясын мутасъясö (жыръясö) йöз тöран нормаяс индöм йылысь" Коми Республикаса Правительстволöн 2007 во июнь 25 лунся 127 №-а шуöмö татшöм вежсьöмъяс:

1) 1 пункт гижны тадзи:

"1. Индыны Коми Республикаса государственнöй власьт органъясöн займитöм керкаяс берд мутасъясö, Коми Республикаса государственнöй киын кутан эмбурöн лоан жыръясö, Коми Республикаын уна йöза мероприятиеяс нуöдан местаясö  йöз тöран нормаяс:
керкаясын залъяс вылö, а сідзжö спортивнöй стадионъясын видзöдысьяслы трибунаяс вылö – пуклöс лыд серти йöз тöрöм мында;

шöр изэрдъяс вылö – 0,5 морт /кв.м;

спортивно-зрелищнöй керкаяс, театръяс, кинотеатръяс, культура керкаяс, клубъяс дорын изэрдъяс да мукöд изэрд вылö –  1 морт/кв.м;

административнöй керкаяс дорын тротуаръяс да площадкаяс вылö – 1,5 морт/кв.м.";
2) содтыны татшöм сюрöса 2 пункт:

"2. Вöзйыны Коми Республикаын меставывса асвеськöдлан органъяслы лöсьöдны да примитны муниципальнöй правовöй актъяс меставывса асвеськöдлан органъясöн займитöм керкаяс берд мутасъясö, Коми Республикаса государственнöй киын кутан эмбурöн лоан жыръясö, Коми Республикаын уна йöза мероприятиеяс нуöдан местаясö  йöз тöран нормаяс индöм йылысь, мый лоöны öткодьöсь Коми Республикаса государственнöй власьт органъясöн займитöм керкаяс берд мутасъясö, Коми Республикаса государственнöй киын кутан эмбурöн лоан жыръясö йöз тöран нормаяскöд.";

2) 2 пункт лыддьыны 3 пунктöн.

Коми Республикаса Юралысь                                                     В.Торлопов

Сыктывкар

2007 вося декабр 19 лун

303 №

Комиöдіс   Афанасьева Е.

1 625 пас

